
СОДТӦД

ВЫНСЬӦДӦМА

Коми Республикаса Веськӧдлан котырлӧн

2004 во йирым тӧлысь 6 лунся 171 №-а

шуӧмӧн

(содтӧд)

Мирӧвӧй ёрдысъяслысь удж котыртӧм кузя

Коми Республикаса веськӧдланін йылысь

ПОЛОЖЕНИЕ

I. Панас

        1. Мирӧвӧй ёрдысьяслысь удж котыртӧм кузя Коми Республикаса веськӧдланін (водзӧ — Веськӧдланін)  лоӧ Коми Республикаса олӧмӧ пӧртысь власьт органӧн, коді могмӧдӧ Коми Республикаын мирӧвӧй ёрдысьяслысь  уджсӧ (мирӧвӧй ёрдысьяслы федеральнӧй оланпасъясын гижӧм удждон  да социальнӧй мынтысьӧмъяс кындзи).

            2. Аслас уджын Веськӧдланін подуласьӧ Россия Федерацияса Оланподув, федеральнӧй оланподув оланпасъяс,  федеральнӧй оланпасъяс да Россия Федерацияса мукӧд нормативнӧй инӧда актъяс вылӧ, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда актъяс вылӧ, а сідзжӧ тайӧ Положение вылӧ.

               3. Веськӧдланін ассьыс уджсӧ вӧчӧ кыдзи веськыда, сідзи и  ӧтув  олӧмӧ пӧртысь федеральнӧй власьт органъяскӧд, Коми Республикаса канму органъяскӧд, Коми Республикаса Медвылыс Ёрдкӧд, Коми Республикаса Ёрдысьяслӧн сообщество органъяскӧд, Коми Республикаын Ёрд департаментлӧн веськӧдланінкӧд, Коми Республикаын меставывса асвеськӧдлан  органъяскӧд, общественнӧй ӧтувъяскӧд да мукӧд организациякӧд.

         4. Веськӧдланін видзӧм вылӧ рӧскод могмӧдсьӧ сьӧмӧн Коми Республикаса республиканскӧй сьӧмкуд тшӧт весьтӧ.

            5. Веськӧдланін лоӧ юридическӧй кывкутысьӧн, сылӧн эм Коми Республикаса канму канпасӧн да коми  да роч кыв вылын гижӧм аслас нимӧн печать,  колана образеца  мукӧд сикас печать, штамп да бланок, Россия Федерацияса оланпастэчас серти восьтӧм тшӧтъяс.

     6. Веськӧдланінлӧн ин (юридическӧй инпас): Сыктывкар, Интернациональнӧй ул., 152.

II. Шӧр могъяс

                 7. Веськӧдланінлӧн уджалан могӧн лоӧ мирӧвӧй ёрдысьяслысь  и   удж бурджыка  могмӧдӧм.

III. Канму функцияяс

           8.  Тайӧ Положениелӧн II юкӧдын  индӧм могъяс олӧмӧ пӧртӧм могысь Веськӧдланін  збыльмӧдӧ татшӧм канму функцияяс:

          1) дасьтӧ да сетӧ Коми Республикаса Юралысьлы да Коми Республикаса Веськӧдлан котырлы мирӧвӧй ёрдысьяслысь удж котыртӧм кузя нормативнӧй инӧда актъяслысь проектъяс;

            2) дасьтӧ да вынсьӧдӧ мирӧвӧй ёрдысьяслӧн аппарат йылысь положение;

     3) лӧсьӧдӧ мирӧвӧй ёрдысьяслӧн аппаратлысь тэчассӧ да штатнӧй расписаниесӧ;

   4) индӧ чинӧ да мездӧ чинысь мирӧвӧй ёрдысьяслӧн аппаратын уджалысьясӧс;

         5) кырымалӧ урчитöм пöрадок серти вылыс тшупöда уджсикасӧ велӧдан да уджсикасӧ велӧдӧмын содтӧд тӧдӧмлунъяс сетан учреждениеяскöд, кöні  ёрдысьяслы уджсикас серти тöдöмлунъяссӧ  да квалификациясӧ кыпöдöны, мирӧвӧй ёрдысьяслысь тöдöмлунъяс да квалификация кыпöдöм йылысь сёрнитчӧмъяс;

          6)  олöмö пöртö Коми Республикаса республиканскӧй сьöмкудйысь сьӧмӧн медшӧр веськöдлысьлысь да сьöм босьтысьлысь функцияяс;

       7) бергöдö мирöвöй ёрдысьясöн видлалöм делöяскöд йитчöм рöскод Коми Республикаса республиканскӧй сьöмкудлöн сьöм тшӧт весьтӧ;

    8) кырымалӧ урчитöм пöрадок серти экспертъяскöд либö экспертнöй учреждениеяскöд мирöвöй ёрдысьясöн тшöктöм экспертиза нуöдöм йылысь сёрнитчӧмъяс;

      9)  збыльмӧдӧ канмулӧн коланлун вылӧ вузӧс вайӧм, уджъяс вӧчӧм да услугаяс сетӧм вылӧ канму заказ лӧсьӧдӧм, иналӧм кузя канму заказчикъяслысь удж;

     10)  Коми Республикаса канму коланлунъяс вылö тöваръяс вайöм уджъяс вöчӧм услугаяс сетӧм вылӧ заказъяс иналігӧн нуӧдӧ донъяслы да  тöварнöй номенклатуралы (сикас, услуга) мониторинг, индӧм заказъяс серти прогнозируйтöм, планируйтöм, бюджетируйтӧм, контрактация да администрирование;

      11)  лöсьöдö ведомствоса торъя мога уджтасъяс, мый серти ёрд участокъяслысь зданиеяс да жыръяс видзöны, могмöдöны да дöзьöритöны, котыртö налысь капитальнöй да вочасöн дзоньталöм, могмöдö ёрд участокъяс программно-аппаратнöй средствоясöн, тöварнöй да материальнöй коланлунъясöн да рöскод материалъясöн;

      12) дасьтö да сетӧ Коми Республикаса Юралысьлы да Коми Республикаса Веськöдлан котырлы мирöвöй ёрдысьясӧс уджӧн могмöдöм кузя возйӧмъяс;

       13)   колана ногӧн збыльмӧдӧ Коми Республикаса Юралысьлысь да Коми Республикаса Веськöдлан котырлысь тшöктöмъяссӧ, кутшӧмъясӧс сетöма Россия Федерацияса Президентлöн тшöктöм да индöд серти, «Россия Федерацияса  Президентлöн тшöктöмъяс да индöдъяс олöмö пöртöмын бурмöдан мераяс йылысь» Россия Федерацияса Президентлöн 2011 во рака тöлысь 28 лунся 352 №-а Индöд олöмö пöртöм могысь, Веськöдланінлöн удж сикаслы лöсялысь юалöмъяс серти;

       14) лöсьöдö да пöртö олöмö Веськöдланінын, Коми Республикаса ёрд участок зданиеясын  да жыръясын пöжарысь видзчысян мераяс;

      15) збыльмöдö Коми Республика мутасын удж видзан юкӧнын канму политикаын шöр туйвизьяс, кодъяс лоöны сылöн компетенцияын  «Удж  видзан юкöнын некымын юалöм йылысь» Коми Республикаса Веськöдлан котырлöн 2008 во тöвшöр тöлысь 29 лунся 16 №-а шуöм серти;

      16)  нуöдö Веськöдланінын  гражданаӧс дорйöм  кузя мероприятиеяс Коми Республикаын гражданаӧс дорйöм котыртöм да нуöдöм йылысь положение серти, мый вынсьöдöма Коми Республикаса Юралысьлöн  2008 во йирым тöлысь 13 лунся 97 №-а Индöдöн;

     17)  нуöдö Веськöдланінын  конфиденциальнöй сяма юӧр видзӧм кузя мероприятиеяс Россия Федерацияса оланпастэчас серти да Коми Республикаса нормативнöй инöда актъяс серти, сы лыдын Веськöдланінын быд уджалысь вылö персональнöй юöр, а сідзжö юöръяс, кодъяс кутӧны государственнöй гусятор;

    18)  могмöдö Веськöдланінлöн удж кузя юöрӧн;

    19)  пöртö олöмö Веськöдланінса уджалысьяслӧн мобилизационнöй дасьлун да мобилизация кузя, воинскöй учёт да бронируйтöм кузя мероприятиеяс;

     20) пöртö олöмö Коми Республикаса Юралысьлöн, Коми Республикаса Веськöдлан котырлöн решениеяс серти мукöд  мог.

IV. Канму услугаяс

      9. Тайö Положениелöн II юкöдын индöм могъяс олöмö пöртöм могысь Веськöдланін збыльмöдö  татшöм канму услугаяс:

           1) видлалö гражданалысь шыöдчöмъяс, кутшӧмъяс воöны Веськöдланінö;

    2) сетӧ Веськöдланінлöн архивнöй документъяс серти гражданалы да юридическöй кывкутысьяслы архивнöй справкаяс, архивнöй копияяс, архивнöй выпискаяс.

V. Инöдъяс

     10.  Урчитöм удж сикасын канму  функцияяс вöчöм, канму услугаяс олöмö пöртöм могысь Веськöдланінлöн эм инöд:

      1) корны да босьтны Коми Республикаын канму органъясысь, меставывса асвеськöдлан органъясысь, мирöвöй ёрдысьяслысь, а сідзжö организацияясысь, чина йöзлысь,  гражданалысь  Веськöдланінлöн компетенцияö пырысь юалöмъяс кузя решение примитӧм вылӧ колана юöр;

      2)  ыштöдны Веськöдланінлöн компетенцияö пырысь юалöмъяс решитöм вылö наукаса да мукöд организацияöс, учёнöйясöс да специалистъясöс;

      3) лöсьöдны координационнöй, сöвещайтчан да экспертнöй органъяс (сöветъяс, комиссияяс да уджалан группаяс, коллегияяс) Веськöдланінлöн компетенцияö пырысь юалöмъяс кузя;

      4) лöсьöдны да вынсьöдны Веськöдланінлöн тшöктöмöн инструкцияяс, положениеяс, регламентъяс, правилöяс, методическöй рекомендацияяс да инӧдъяс ёрд делопроизводствокöд, архивнöй уджкöд йитчöм юалöмъяс кузя;

     5) нуöдны ёрд участокъясын  прöверкаяс мирöвöй ёрдысьяслöн аппаратын уджалысьясöн öнія  оланпастэчаслӧн корöмъясö, мукöд нормативнöй актӧ ёрд делопроизводствокöд да архивнöй уджкöд йитчöм юалöмъясын кутчысьöм кузя;

    6) нуöдны мирöвöй ёрдысьяслöн аппаратын уджалысьяслы ёрд делопроизводство да архивнöй удж  юалöмъяс кузя семинаръяс.

VI. Удж котыртöм

    11. Веськöдланінöн юрнуöдö начальник (водзö – Веськöдланінлöн начальник), кодöс индö чинö да мездö чинысь Коми Республикаса Юралысь.

    12. Веськöдланінса начальник:

     1) юрнуöдö Веськöдланiнлöн уджöн, планируйтö Веськöдланiнлысь удж;

     2) вынсьöдö Веськöдланiнса тэчас юкӧдувъяс  йылысь положениеяс,  уджалысьяслысь  чина регламентъяс да чина инструкцияяс;

      3)  индö чинö да мездö чинысь Веськöдланiнса  уджалысьясöс;

      4) урчитö вынсьöдöм  штат лыд серти да уджысь мынтысян фонд серти  Веськöдланiнлысь аппарат  тэчассö, штатнöй расписаниесӧ да Веськöдланінлöн сьöмкуд сметасӧ  сьöмкуд ассигнованиеяс мында, мыйта арталöма Коми Республикаса республиканскöй сьöмкудйын;

       5) вöдитчö финансöвöй средствоясöн Веськöдланінлöн сьöмкуд сметаяс серти;

       6) кырымалö артмöдчöмъяс, сёрнитчöмъяс, канму контрактъяс;

       7)  Россия Федерацияса Оланпастэчас да Коми Республикаса Оланпастэчас серти решайтö юалöмъяс канму служба йылысь,  мый йитчöма Веськöдланінын канму службакöд;

       8) примитö Веськöдланiнса уджалысьяс дорӧ ошкан мераяс да дисциплинарнöй мераяс йылысь решениеяс;

       9) торйöн кывкутö Веськöдланiнлы индöм могъяс олöмö пöртöм вöсна да канму функцияяс, канму услугаясöн могмöдöм вöсна;

      13. Веськöдланінса начальниклöн эм вежысь, кодöс индöны  чинö да мездöны  чинысь Россия Федерацияса да Коми Республикаса оланпастэчас серти.

        Веськöдланінса начальникöс вежысь уджалö эсканпастöг инöдъяс да уджмогъяс серти, мый урчитöма Веськöдланінса начальникöн.

        Веськöдланінса начальниклöн недыр кад абутöмлун дырйи сылысь могъяссö олöмö пöртö Веськöдланінса начальникöс вежысь.

       Веськöдланінса начальниклöн  прöст  чин эмлун дырйи Веськöдланінса начальниклысь могъяссӧ индöм йылысь решение примитӧ  Коми Республикаса Юралысь.

      14. Веськöдланінлöн медуна штат лыдыс урчитсьö Коми Республикаса Веськöдлан котырöн.

     15. Веськöдланінлöн котыртан тэчасö пырö Веськöдланінлöн аппарат да мирöвöй ёрдысьяслöн аппарат.

       Веськöдланінса аппаратлöн удж  артмö  шöр туйвизьяслöн юкöнъясысь:

1) котыртан да  инöда юалöмъяс серти;

2) материальнöя да техническöя могмöдöм кузя  юалöмъяс  серти;

3) финансöвöй да экономическöй да кадръяс кузя юалöмъяс серти.

    16. Веськöдланінлöн  пытшкöсса  удж котыртöм  кузя юалöмъяс урчитсьöны  Веськöдланінса Регламентöн.».

 Исп. Шомысова А. 8731 зн.

